
1. Réamhrá agus forbhreathnú ar phríomhleasuithe ó threoirlínte roimhe seo
Tagann na treoirlínte seo in ionad an leagain roimhe a scaipeadh i mí na Samhna 2012 agus déanann siad é a leasú. Baineann an príomhleasú sna treoirlínte athbhreithnithe go príomha leis na ceanglais tuairiscithe bhliantúil ar thríú páirtithe.

Caithfidh tríú páirtí a fhaigheann síntiús airgeadaíochta de bhreis ar €100 clárú lena (h)údarás áitiúil, cuntas síntiús polaitíochta a oscailt agus ráiteas airgeadais mar aon le deimhniú agus dearbhú reachtúil a chur faoi bhráid a (h)údaráis áitiúil tráth nach déanaí ná an 31 Márta gach bliain. Laghdaíodh an méid tairsí le haghaidh clárú mar thríú páirtí agus le haghaidh cuntais síntiús polaitíochta a oscailt ó €126.97 go €100 le héifeacht ón 1 Eanáir 2013.

Forálann an tAcht um Thoghcháin Áitiúla (Síntiúis agus Caiteachas a Nochtadh) 1999 – ’an tAcht 1999’ - creat reachtúil chun plé le síntiúis pholaitíochta ag an leibhéal áitiúil. Leasaíodh an tAcht seo leis an Acht Toghcháin (Leasú) (Maoiniú Polaitíochta) 2012. Tháinig teorainneacha agus srianta nua agus athbhreithnithe maidir le glacadh le síntiúis chun críoch polaitiúil i bhfeidhm ón 1 Eanáir 2013. 

Tá athbhreithniú déanta ar an deimhniú atá le cur isteach ag tríú páirtí chuig údarás áitiúil, an dearbhú reachtúil riachtanach san áireamh. Tá an leagan nua ceangailte ag Aguisín 1. Ba chóir do thríú páirtí a bhfuil sé de dhualgas orthu deimhniú a chur isteach in 2014, nó in aon bhliain ina dhiaidh sin, an leagan athbhreithnithe seo den deimhniú agus den dearbhú reachtúil a úsáid.

Tá treoirlínte sa doiciméad seo chun cabhrú le tríú páirtithe a n-oibleagáidí faoin Acht a chomhlíonadh agus tá faisnéis ann maidir le ceanglais chlárúcháin, teorainneacha síntiús, síntiúis thoirmiscthe agus cuntais a oscailt ar mhaithe le síntiús polaitíochta.

NÍL SA DOICIMÉAD SEO ACH TREOIR. BA CHÓIR CEADÚ DON ACHT UM THOGHCHÁIN ÁITIÚLA (SÍNTIÚIS AGUS CAITEACHAS A NOCHTADH) 1999 FREISIN. Ceadaigh do:

http://www.irishstatutebook.ie/1999/en/act/pub/0007/index.html
2. Cúlra

2.1 Dearadh forálacha an Achta um Thoghcháin Áitiúla (Síntiúis agus Caiteachas a Nochtadh), 1999 maidir le tríú páirtí chun duine nó na daoine sin a thabhairt laistigh den chóras síntiúis polaitíochta atá i bhfeidhm ar leibhéal an rialtais áitiúil. Déanann Alt 19A den Acht cur síos ar thríú páirtí. Ón 1 Eanáir 2013 rinneadh athbhreithniú ar an sainmhíniú seo mar a leanas:

“ciallaíonn ‘tríú páirtí’, maidir le toghchán áitiúil, pobalbhreith nó feachtas, duine ar bith, seachas páirtí polaitíochta a chláraigh do Chlár na bPáirtithe Polaitíochta faoi Chuid III d’Acht 1992 nó iarrthóir i dtoghchán, a ghlacann, in aon bhliain ar leith, le síntiús atá níos mó ná €100”.
Roimh an 1 Eanáir 2013 d’fhoráil an sainmhíniú ar ‘tríú páirtí’ tairseach síntiúis de €126.97.

Leagtar sainmhínithe ábhartha eile amach in Aguisín 2.

3. Clárú Tríú Páirtithe

3.1 Ceanglaítear in Alt 19G den Acht um Thoghcháin Áitiúla (Síntiúis agus Caiteachas a Nochtadh) 1999 ar thríú páirtí clárú le húdarás áitiúil, sa chás go bhfaigheann sé síntiús de bhreis ar €100 agus é ar intinn ag an tríú páirtí an síntiús sin a úsáid chun críoch polaitiúil*. Roimh an 1 Eanáir 2013 úsáideadh tairseach síntiúis de €126.97 chun ‘tríú páirtí’ a shainmhíniú.

3.2 Ba chóir na sonraí clárúcháin seo a leanas a thabhairt don údarás áitiúil sula dtéann tríú páirtí faoi chostas chun críoch polaitiúil:

(a) ainm agus seoladh an tríú páirtí agus ainm agus seoladh an duine atá freagrach* nó gach aon duine atá freagrach maidir leis an tríú páirtí,

(b) ráiteas maidir le cineál, cuspóir agus méid measta na síntiús don tríú páirtí agus méid caiteachais bheartaithe an tríú páirtí in aon bhliain ar leith, agus

(c) léiriú ar nasc an tríú páirtí, más ann dó, le haon pháirtí polaitíochta nó le haon iarrthóir sa toghchán nó leis an bpobalbhreith nó leis an bhfeachtas.





___________________

* féach Aguisín 2 le haghaidh sainmhínithe.

4.
Síntiúis do Thríú Páirtithe

4.1. Ciallaíonn ‘síntiús’ aon rannchuidiú a thugann aon duine chun críoch polaitiúil, bíodh gur baill nó nach baill iad de pháirtí polaitíochta, do thríú páirtí i dtaca le toghchán, pobalbhreith nó feachtas, a nglactar leis go hiomlán nó go páirteach, go cuí thar ceann an duine sin, agus lena n-áirítear - 

· aon síntiús airgid,

· aon síntiús maoine nó earraí,

· aon cheart a thugtar ar aon slí chun aon mhaoin nó earraí a úsáid, gan íocaíocht ná comaoin eile, gan teorainn ama nó ar feadh tréimhse shonraithe ama,
· aon seirbhísí a sholáthar ar aon slí gan íocaíocht nó comaoin eile ina leith,

· aon difríocht idir an praghas tráchtála agus an praghas a bhaintear as maoin nó earraí a cheannach, a fháil nó a úsáid, nó as aon seirbhís a sholáthar i gcás inar lú an praghas, an táille nó aon chomaoin eile ná an praghas tráchtála,
· i gcás aon rannchuidiú a thugann duine i dtaca le hócáid a eagraítear chun cistí a chruinniú d’iarrthóir i dtoghchán, aon chion den bhrabús glan, más ann dó, is inchurtha síos don rannchuidiú sin agus a thig ón ócáid, agus
· íocaíocht a rinne duine thar a c(h)eann féin nó thar ceann duine nó níos mó ná duine amháin eile, as táille nó síntiús le haghaidh ballraíochta nó ballraíocht leanúnach i bpáirtí polaitíochta.

I gcás ina ndéanann duine níos mó ná síntiús amháin leis an tríú páirtí céanna sa bhliain féilire chéanna, ní mór luachanna na síntiús a chur le chéile agus na síntiúis a áireamh mar aon síntiús amháin.

4.2 Ní áirítear i síntiús do thríú páirtí:
· costais taistil riachtanacha arna dtabhú ag iarrthóir nó ag duine atá mar aontaitheoir le linn na riachtanais ainmniúcháin ag toghchán áitiúil a chomhlíonadh;

· íocaíocht ó iarrthóir nó thar a c(h)eann as éarlais toghcháin; 

· caiteachas chun cóipeanna de chlár na dtoghthóirí a cheannach; 

· caiteachais mhaireachtála réasúnacha (lena n-áirítear lóistín) a thabhaíonn iarrthóir nó aon duine nó daoine a oibríonn thar ceann an iarrthóra ar bhonn deonach;

· aon suim arna heisíoc ag aon duine aonair as acmhainní an duine aonair féin le haghaidh aon mhionchaiteachais (nach mó ná €126.97 in aon íocaíocht amháin) a thabhaítear go dleathach i ndáil leis an toghchán mura n-aisíoctar an tsuim sin leis an duine.

· sochair a fhaightear ó sheirbhís arna tabhairt ag duine aonair, lena n-áirítear úsáid mhótarfheithicle an duine aonair, thar ceann páirtí polaitíochta nó iarrthóir i dtoghchán, i gcás gur seirbhís in aisce an tseirbhís sin agus nach cuid í d’obair an duine aonair sin arna cur i gcrích faoi chonradh fostaíochta, nó i gcás an duine aonair a bheith féinfhostaithe, nó cuid de chúrsa gnó an duine aonair nó de chleachtadh ghairm an duine aonair,

· sochair a fhaightear ó sheirbhís arna tabhairt ag an toghchán ag duine aonair atá ar fostú ag páirtí polaitíochta, (cibé acu a thugtar a luach saothair as acmhainní an pháirtí féin nó as cistí poiblí), lena n-áirítear úsáid mhótarfheithicle an duine aonair, thar ceann iarrthóra de chuid an pháirtí sin i dtoghchán, i gcás nach bhfuil an duine aonair ag fáil aon luaíochta nó sochar comhchineáil seachas a g(h)náthluach saothair a fhaigheann sé nó sí i gcomaoin na seirbhíse sin; 

· nuacht, tuarascálacha, ailt, gné-ailt, tráchtanna eagarfhocail nó tráchtanna eile a fhoilsiú, lena n-áirítear litreacha chuig an eagarthóir a fhoilsiú, i nuachtán, in iris nó i dtréimhseachán eile nó na nithe sin a chraoladh ar an raidió nó ar an teilifís, i gcás ina ndéantar an foilsiú nó an craoladh sin ar an tslí chéanna le hábhar eile a bhaineann le saincheisteanna ar díol spéise nó imní poiblí iad, agus i gcás nach bhfoilsítear an nuachtán, an iris nó an tréimhseachán eile chun leasanna páirtí polaitíochta nó iarrthóra i dtoghchán a chur chun cinn;

· craoladh a tharchur ar an raidió nó ar an teilifís thar ceann páirtí polaitíochta nó iarrthóra i dtoghchán (ní áirítear san eisiamh costais léiriúcháin nó eile a bhaineann le craoladh a tharchur ar an raidió nó ar an teilifís);

· aon chaiteachais toghcháin arna dtabhú ag páirtí polaitíochta nó thar ceann páirtí polaitíochta ag gníomhaire náisiúnta nó ag duine ainmnithe, de réir mar a bheidh, thar ceann iarrthóra agus arna bhfíordheimhniú ag an bpáirtí polaitíochta i dtoghchán, seachas síntiús airgid;

· caiteachais arna dtabhú maidir le maoin, earraí nó seirbhísí a úsáidtear i dtoghchán a sholáthar i gcás inar soláthraíodh an mhaoin, na hearraí nó na seirbhísí sin i leith toghchán Uachtaráin, toghchán Dála, toghchán Eorpach nó toghchán áitiúil roimhe sin agus go raibh an costas maidir le soláthar na maoine, na n-earraí nó na seirbhísí sin san áireamh sa ráiteas caiteachas toghcháin a thug gníomhaire náisiúnta an pháirtí polaitíochta, an gníomhaire toghcháin, an duine ainmnithe nó an t-iarrthóir, de réir mar a bheidh, don Choimisiún um Chaighdeáin in Oifigí Poiblí nó d’údarás áitiúil i ndáil leis an toghchán roimhe sin.

5. Síntiúis Thoirmiscthe
5.1 Síntiúis thar an teorainn reachtúil
Níor chóir do thríú páirtí, bíodh sin ar bhonn díreach nó trí idirghabhálaí, glacadh le síntiús ar luach níos mó ná €2,500 ón deontóir céanna le linn na bliana féilire céanna.

Tháinig an teorainn €2,500 ar shíntiúis i bhfeidhm ón 1 Eanáir 2013. Roimh an dáta seo, ba é €6,348.69 an teorainn.

I gcás ina ndéanann duine níos mó ná síntiús amháin leis an tríú páirtí céanna sa bhliain féilire chéanna, ní mór luachanna na síntiús a chur le chéile agus na síntiúis a áireamh mar aon síntiús amháin.

Má fhaigheann an tríú páirtí síntiús atá ar luach níos mó ná an teorainn:

· ní mór don tríú páirtí an síntiús a thabhairt ar ais, laistigh de cheithre lá dhéag tar éis é a fháil nó, más síntiús airgeadaíochta atá ann, ní mór an chuid atá ar luach níos mó ná an teorainn a thabhairt ar ais don deontóir agus ní mór taifead i scríbhinn ar an aisíocaíocht a choinneáil chun é a thabhairt don údarás áitiúil, má éilíonn an tÚdarás amhlaidh, nó

· ní mór don tríú páirtí, fógra a thabhairt don údarás áitiúil agus an síntiús nó, i gcás síntiús airgeadaíochta, an chuid de atá ar luach níos mó ná an teorainn nó a luach, a chur chuig an údarás, laistigh de cheithre lá dhéag tar éis é a fháil.

Níl feidhm ag an teorainn luaite thuas maidir le hoifig toghlaigh a sholáthar ag aon duine do dhuine aonair, nó má chuirtear níos mó ná oifig amháin den chineál sin ar fáil don duine aonair, cibé ceann de na hoifigí sin a ainmnítear i scríbhinn ag an duine aonair.
5.2 Síntiúis Eachtracha
Níor chóir do thríú páirtí glacadh le haon síntiús, d’aon luach, ó duine aonair (seachas saoránach Éireannach) a chónaíonn lasmuigh d’oileán na hÉireann.
Níor chóir, ach oiread, glacadh le síntiús, d’aon luach, ó chomhlacht corpraithe nó comhlacht neamhchorpraithe daoine nach gcoinníonn oifig ar oileán na hÉireann óna ndírítear ar a laghad ceann amháin nó níos mó dá phríomhghníomhaíochtaí. 

D’ainneoin an mhéid thuasluaite, i gcás ina bhfaightear síntiús den sórt sin: 

· ba cheart don tríú páirtí, an síntiús a thabhairt ar ais don deontóir laistigh de cheithre lá dhéag tar éis é a fháil, agus taifead i scríbhinn ar é a thabhairt don údarás áitiúil a choinneáil, má éilíonn an t-údarás amhlaidh, nó

· ba chóir don bhall an t-údarás áitiúil a chur ar an eolas, laistigh de cheithre lá dhéag, agus an síntiús, nó a luach, a chur chuig an údarás.

5.3 Síntiúis gan ainm
Níor chóir don tríú páirtí glacadh le síntiús gan ainm ar luach níos mó ná €100.

Tháinig an teorainn €100 ar shíntiúis gan ainm i bhfeidhm ón 1 Eanáir 2013. Ba é €126.97 an teorainn roimh an dáta seo.

Is síntiús gan ainm é mura bhfuil ainm agus seoladh an deontóra ar eolas ag an tríú páirtí lena mbaineann. Má fhaightear síntiús den sórt sin, ba chóir don tríú páirtí an t-údarás áitiúil a chur ar an eolas i scríbhinn laistigh de 14 lá tar éis an síntiús a fháil agus é a chur, nó a luach a chur, chuig an údarás. Ba chóir don údarás cóip de gach fógra den sórt a fhaightear a chur faoi bhráid chomhaltaí agus ní mór dóibh an síntiús a dhiúscairt mar a ordóidh an t-údarás.

5.4 Síntiúis ag Idirghabhálaithe 

Is ionann idirghabhálaí agus “duine a thugann síntiús thar ceann duine eile”. Le héifeacht ón 1 Eanáir 2013, ní mór d’idirghabhálaí an faighteoir a chur ar an eolas i scríbhinn go bhfuil síntiús á dhéanamh thar ceann duine eile agus ainm, cur síos agus seoladh an duine a bhfuil an síntiús a dhéanamh thar a c(h)eann a sholáthar. Is cion é mainneachtain an fhaisnéis seo a sholáthar. Tá an fhoráil seo i Roinn 19BC den Acht 1999.

5.5 Síntiúis Chorparáideacha 

Ní féidir glacadh le síntiúis atá tugtha ag deontóir corparáideach do thríú páirtí má tá siad de bhreis ar €200, ach amháin má tá an deontóir corparáideach cláraithe leis an gCoimisiún um Chaighdeáin in Oifigí Poiblí. 

I gcás síntiús os cionn €200 ó dheontóir corparáideach cláraithe, ní mór ráiteas a chur leis ina ndeirtear gur fhaomh baill, scairshealbhóirí nó iontaobhaithe an chomhlachta a thug an síntiús, an síntiús a thabhairt. Soláthraíonn an Coimisiún um Chaighdeáin in Oifigí Poiblí an fhoirm ar mhaithe leis an ráiteas seo a thabhairt. Ní mór dearbhú reachtúil ón deontóir a chur leis an ráiteas. 

Cuirtear síntiúis ón deontóir corparáideach céanna d’fhaighteoir áirithe thar an mbliain féilire le chéile. Mura bhfuil an deontóir corparáideach cláraithe agus mura bhfaomhtar an síntiús, níor chóir, mar sin, glacadh le níos mó ná €200 ón deontóir corparáideach céanna sa bhliain chéanna. 

An sainmhíniú ar ‘deontóir corparáideach’
Foráiltear i Roinn 19A den Acht 1999:

“go gciallaíonn ‘deontóir corparáideach’—
(i) comhlacht corpraithe 

(ii) comhlacht neamhchorpraithe daoine, nó

(iii) iontaobhas,

a thugann síntiús, agus chun críche an mhínithe seo measfar gur duine amháin atá i gcomhlacht corpraithe agus aon fhochuideachta de”.

Comhlachtaí a chumhdaítear faoin sainmhíniú:

Cuimsítear sa sainmhíniú seo gach comhlacht corpraithe agus comhlacht neamhchorpraithe, lena n-áirítear comhlachtaí, ceardchumainn, iontaobhais, comhpháirtíochtaí, cumainn, comhlachais, clubanna agus eagraíochtaí neamhrialtasacha.

Baineann an sainmhíniú seo le gach comhlacht seachas daoine nádúrtha. Ní áirítear trádálaithe aonair leis an sainmhíniú seo.
5.6 Síntiúis Airgid Thirim 

Is é an t-uasmhéid is féidir le tríú páirtí glacadh leis mar shíntiús airgid thirim i mbliain féilire ón deontóir céanna ná €200. Tugadh an fhoráil seo isteach le héifeacht ón 1 Eanáir 2013.
6. Cuntais Síntiús Polaitíochta

6.1 Ní mór do thríú páirtí a fhaigheann deontas airgeadaíochta ar luach níos mó ná €100, d’aon bhliain áirithe, cuntas a oscailt agus a choinneáil in institiúid airgeadais* sa Stát agus an deontas agus aon deontas airgeadaíochta eile a fhaightear, ar cibé luach, a thaisceadh sa chuntas sin (dá ngairmtear cuntas síntiús polaitíochta).

Tháinig an teorainn €100 ar chuntais síntiús polaitíochta a oscailt i bhfeidhm le héifeacht ón 1 Eanáir 2013. Ba é €126.97 an teorainn roimh an dáta seo. 

6.2 Tráth nach déanaí ná an 31 Márta gach bliain, ní mór do thríú páirtí ar ceanglaíodh air cuntas síntiús polaitíochta a oscailt, ráiteas a thabhairt a sholáthair an institiúid airgeadais inar osclaíodh an cuntas síntiús polaitíochta. Ní mór don ráiteas na hidirbhearta a tharla i ndáil leis an gcuntas i rith na bliana roimhe sin a shonrú mar aon le deimhniú ina ndeirtear gur taisceadh sa chuntas gach síntiús airgeadaíochta a fuarthas i rith na bliana roimhe sin tar éis an cuntas a oscailt agus gur úsáideadh na méideanna go léir a cuireadh do dhochar an chuntais chun críoch polaitiúil. 

Ní mór ráiteas reachtúil a chur leis an deimhniú ina ndeirtear, de réir eolais an tríú páirtí, go bhfuil an deimhniú ceart i ngach gné ábhartha agus go bhfuil gach gníomh réasúnach déanta aige/aici chun bheith deimhin de go bhfuil an ráiteas cruinn.

Rinneadh athbhreithniú ar an deimhniú atá le comhlánú ag an tríú páirtí chun an tairseach laghdaithe a bhaineann le hoscailt cuntas síntiús polaitíochta a léiriú. Rinneadh leasú ar dhearbhú reachtúil an deimhnithe chun athruithe ar an bhformáid a éilítear maidir leis na dearbhuithe sin a léiriú.

Tá an deimhniú leasaithe atá le cur isteach le ráiteas ó institiúid airgeadais ar chuntas síntiús polaitíochta do thríú páirtí ceangailte ag Aguisín 1. Tá leagan Gaeilge den deimhniú ar fáil ag Aguisín 1.

Coinneoidh an t-údarás áitiúil ráitis ó institiúid airgeadais agus na deimhnithe agus dearbhuithe reachtúla a ghabhann leo agus ní dhéanfar inneachar a nochtadh ach amháin má ordaíonn cúirt amhlaidh a dhéanamh nó i gcás ina n-éilítear nochtadh de bhun imscrúdú atá ar bun ag an údarás áitiúil.

7. Cionta agus pionóis

7.1 Beidh tríú páirtí ciontach i gcion má:

· theipeann air/uirthi na sonraí riachtanacha clárúcháin a thabhairt don údarás áitiúil

· theipeann air/uirthi an t-údarás áitiúil a chur ar an eolas i ndiaidh dó síntiús gan ainm a fháil ar luach níos mó ná €100, nó má theipeann air/uirthi an síntiús nó a luach a chur chuig an údarás, nó,

· má theipeann air/uirthi an t-údarás áitiúil a chur ar an eolas faoi shíntiús a fháil ón duine céanna sa bhliain chéanna ar luach níos mó ná €2,500, más gá amhlaidh a dhéanamh, nó
· i gcás síntiús airgid, má theipeann air/uirthi an chuid den síntiús corparáideach ar mó é ná €2,500 nó a luach a thabhairt nó a sheoladh ar ais chuig an údarás áitiúil nó chuig an deontóir,
· má theipeann air/uirthi fógra a thabhairt don údarás áitiúil i ndiaidh glacadh le síntiús os cionn €200 ó dheontóir corparáideach, i gcás nár chláraigh an deontóir leis an gCoimisiún um Chaighdeáin in Oifigí Poiblí agus nár dhearbhaigh sé/sí gur faomhadh an síntiús mar is ceart, nó nach dtugann sé/sí an chuid den síntiús corparáideach ar luach níos mó é ná €200 ar ais don deontóir nó nach seolann sé/sí chuig an údarás áitiúil lena mbaineann sé, nó 

· i gcás síntiús airgid, má theipeann air/uirthi síntiús, nó an chuid de a sháraíonn an teorainn, nó a luach a chur chuig an údarás áitiúil i gcás go sáraíonn an luach an tsíntiúis €200, nó 

· má theipeann air/uirthi an t-údarás áitiúil a chur ar an eolas maidir le síntiús eachtrach, nuair is gá, nó má theipeann air síntiús eachtrach a chur chuig an údarás áitiúil nó é a thabhairt ar ais chuig an deontóir,

· má theipeann air/uirthi ráiteas ó institiúid airgeadais nó deimhniú nó dearbhú reachtúil a chur chuig an údarás áitiúil, nuair is gá, ar nó roimh an 31 Márta gach bliain, nó

· má chuireann sé/sí go feasach ráiteas ó institiúid airgeadais nó deimhniú nó dearbhú reachtúil ar aghaidh atá bréagach nó míthreorach in aon ghné ábhartha.

Féadfaidh an Stiúrthóir Ionchúiseamh Poiblí imeachtaí i leith aon cheann de na cionta thuas a thionscnamh, nó is féidir iad a thionscnamh le toiliú uaidh/uaithi.

7.2 Aon duine a bhreithneofar a bheith ciontach, dlífear pionós nach mó ná €1,904.61 a chur air nó uirthi. I gcás gur ciontú mar gheall ar mhainneachtain na doiciméid reachtúla riachtanacha a chur ar fáil don údarás áitiúil, dlífear fíneáil bhreise suas le €126.97 in aghaidh an lae a chur air/uirthi as gach lá tar éis an chiontaithe ar a leantar den mhainneachtain. 

Nuair a bhaineann ciontú le cáipéisíocht reachtúil a chur ar fáil don údarás áitiúil go feasach atá bréagach nó míthreorach in aon ghné ábhartha, dlífear, ar é nó í a chiontú ar díotáil, fíneáil nach mó ná €25,000 a chur ar chomhalta den údarás áitiúil, agus/nó suas le trí bliana i bpríosún a ghearradh air/uirthi.

Appendix 1 - Certificate for a statement of a political donations account

LOCAL ELECTIONS (DISCLOSURE OF DONATIONS AND EXPENDITURE) ACT 1999

CERTIFICATE TO ACCOMPANY STATEMENT FROM A FINANCIAL INSTITUTION OF A POLITICAL DONATIONS ACCOUNT FROM THE RESPONSIBLE PERSON OF A THIRD PARTY

THIS CERTIFICATE IS NOT FOR PUBLIC DISPLAY

	Name of Third Party


	

	Name of Responsible Person


	

	Address 


	

	Local authority


	


I hereby declare that a donation for political purposes exceeding €100 and subsequent donations received by me during the year …………. (insert year) were lodged to the following political donations account, a statement of the account for which is attached, and that all amounts debited (excluding charges by the institution) were used for political purposes.

	Account Number 


	

	Financial Institution address


	

	Date account opened


	


Signed: ________________________________________________

Date: ____________________

Statutory Declaration
I (name) ............................…………………. do solemnly and sincerely declare that the above statement is, to the best of my knowledge and belief, correct in every material respect and that I took all reasonable action in order to be satisfied as to its accuracy. I make this solemn declaration conscientiously believing the same to be true and by virtue of the Statutory Declarations Act 1938.

Signed …………………………………………

Declared before me...........................…………….……..[name in capitals] a [notary public] [commissioner for oaths] [peace commissioner] [practicing solicitor] by ……………………………………………………[name of responsible person of third party]

who is personally known to me,

or

who is identified to me by ……………………………………….. who is personally known to me

or 

whose identity has been established to me before the taking of this Declaration by the production to me of 

passport no. ……………..[passport number] issued on ……………….[date of issue] by the authorities of …………………[issuing state], which is an authority recognised by the Irish Government

or 

national identity card no. ………………[identity card number] issued on ……………..[date of issue] by the authorities of ………………..[issuing state] which is an EU Member State, the Swiss Confederation or a Contracting Party to the EEA Agreement

or

Aliens Passport no. …………………..(document equivalent to a passport) [passport number] issued on ……………..[date of issue] by the authorities of ……………..[issuing state] which is an authority recognised by the Irish Government

or

refugee travel document no. ……………..[document number] issued on ………………..[date

 of issue] by the Minister for Justice, Equality and Defence

or

travel document (other than refugee travel document) …………………[document no.] issued on ……………………..[date of issue] by the Minister for Justice, Equality and Defence.

at……………………………………………………………… [place of signature]

this………day of …………………………[date]

…………………………………………………

[signature of witness] 

Please note that a witness must belong to one of the following categories: Commissioner for Oaths / Notary Public / Peace Commissioner / Practicing Solicitor.

PENALTIES
A person who knowingly makes a false or misleading statutory declaration is liable on conviction to a fine not exceeding €3,000 or imprisonment for a term not exceeding six months or both.

Aguisín 2 - Sainmhínithe

Seo iad cuid de na sainmhínithe is tábhachtaí, chun tagairt dóibh a éascú: Leagtar amach i leathanaigh 7 go 9 an sainmhíniú ar cad is ‘síntiús’ ann.

Ciallaíonn “cuntas”, cuntas in institiúid sa Stát le haghaidh creidiúnú agus cur chun dochair airgead a fuarthas i leith síntiús;

Ciallaíonn “institiúid ”:

· sealbhóir ceadúnais faoi alt 9 d’Acht an Bhainc Ceannais 1971;

· cumann foirgníochta;

· banc taisce iontaobhais;

· Banc ACC cpt;

· An Post; nó

· duine atá údaraithe i gcomhréir le Rialacháin na gComhphobal Eorpach (Forais Chreidmheasa a Cheadúnú agus a Mhaoirsiú) 1992 (I.R. Uimhir 395 de 1992) gnó a sheoladh sa Stát.

TABHAIR FAOI DEARA: Ní institiúid é an comhar creidmheasa chun críocha na reachtaíochta.

Ciallaíonn “ábhar áitiúil polaitíochta” ábhar a bhaineann le beartas nó beartais nó feidhmeanna údaráis áitiúil nó comhlacht reachtúil eile atá mar fheidhmeanna dílsithe i ndáil le rialtas áitiúil;

Ciallaíonn “duine”:

· duine aonair;

· comhlacht corpraithe (measfar gur duine amháin é an comhlacht corpraithe agus aon cheann dá fhochuideachtaí); 

· comhlacht neamhchorpraithe daoine;

Ciallaíonn “pobalbhreith” vótaíocht chun tuairimí nó toiliú toghthóirí cáilithe de réir bhrí alt 67(2) den Acht Rialtais Áitiúil, 1994 a fháil i ndáil le hábhar áitiúil polaitíochta;

Ciallaíonn “páirtí polaitíochta” páirtí atá cláraithe i gClár na bPáirtithe Polaitíochta de réir Chuid III den Acht Toghcháin 1992, mar pháirtí atá eagraithe chun bheith san iomaidh i dtoghchán áitiúil;

Ciallaíonn “chun críoch polaitiúil”:

· leasanna páirtí polaitíochta nó comhalta d’údarás áitiúil a chur chun cinn, go díreach nó go neamhdhíreach, nó a chur ina gcoinne, nó

· beartais nó beartas áirithe de chuid páirtí polaitíochta nó comhalta d’údarás áitiúil nó tríú páirtí a chur i láthair go díreach nó go hindíreach, nó

· tráchtanna páirtí polaitíochta, comhalta údaráis áitiúil, nó tríú páirtí maidir le beartas nó beartais de chuid páirtí polaitíochta nó comhalta d’údarás áitiúil, tríú páirtí nó iarrthóir eile sa toghchán nó sa phobalbhreith nó feachtas nó eile a chur i láthair go díreach nó go hindíreach, 

· leasanna tríú páirtí a chur chun cinn nó cur ina gcoinne, go díreach nó go neamhdhíreach, i ndáil le stiúradh nó le bainistiú aon fheachtais a sheoltar d’fhonn toradh áirithe a chur chun cinn nó a fháil i dtaca le pobalbhreith nó ábhar polaitíochta áitiúil, nó

· toghadh iarrthóra sa toghchán a chur chun cinn, go díreach nó go neamhdhíreach, nó cur ina choinne, nó vótaí a shireadh ar son nó i gcoinne iarrthóra nó beartais nó beartas áirithe de chuid iarrthóra nó tuairimí an iarrthóra maidir le haon ní i dtaca leis an toghchán nó tráchtanna iarrthóra maidir le beartas nó beartais de chuid páirtí polaitíochta nó tríú páirtí nó aon iarrthóir eile sa toghchán nó eile a chur i láthair, 

· tionchar a imirt ar thoradh an toghcháin, na pobalbhreithe nó feachtais ar shlí eile.

Ciallaíonn “duine freagrach”, maidir le tríú páirtí, duine atá freagrach as eagraíocht, bainistíocht agus cúrsaí airgeadais an tríú páirtí.
Aguisín 1 - Deimhniú maidir le ráiteas ar chuntas síntiús polaitíochta

AN tACHT UM THOGHCHÁIN ÁITIÚLA (SÍNTIÚIS AGUS CAITEACHAS A NOCHTADH) 1999

DEIMHNIÚ LE CUR ISTEACH LEIS AN RÁITEAS Ó INSTITIÚID AIRGEADAIS AR CHUNTAS SÍNTIÚS POLAITÍOCHTA Ó DHUINE FREAGRACH AN TRÍÚ PÁIRTÍ

NÍL AN DEIMHNIÚ SEO LE TAISPEÁINT GO POIBLÍ

	Ainm an tríú páirtí


	

	Ainm an duine atá freagrach


	

	Seoladh 


	

	Údarás Áitiúil


	


Dearbhaím gur taisceadh sa chuntas síntiús polaitíochta seo a leanas, síntiús chun críoch polaitiúil ar luach níos mó ná €100 agus síntiúis ina dhiaidh sin a fuair mé i rith na bliana …………. (cuir an bhliain isteach), ráiteas ar an gcuntas atá ceangailte leis, agus gur úsáideadh na méideanna go léir a cuireadh do dhochar (gan mhuirir ón institiúid san áireamh) chun críoch polaitiúil.

	Uimhir Chuntais 


	

	Seoladh na hInstitiúide airgeadais


	

	Dáta ar osclaíodh an cuntas


	


Sínithe ag: ________________________________________________

Dáta: ____________________

Dearbhú reachtúil
Dearbhaímse, (ainm) ............................…………………. go sollúnta agus go fíreata, go bhfuil an ráiteas thuas, de réir mar is fearr is eol dom agus a chreidim, fíor agus ceart ó thaobh gach gné ábhartha de, agus go bhfuil gach gníomh réasúnach déanta agam chun a bheith sásta maidir lena chruinneas. Déanaim an dearbhú sollúnta seo á chreidiúint go coinsiasach é a bheith fíor agus de bhua an Achta i dtaobh Dearbhuithe Reachtúla, 1938.

Sínithe ag …………………………………………

Arna dhearbhú os mo chomhairse...........................…………….……..[ainm i gceannlitreacha] [nótaire poiblí] [coimisinéir mionnaí] [feidhmeannach síochána] [aturnae cleachtach] ag ……………………………………………………[ainm dhuine freagrach an tríú páirtí]

a bhfuil aithne phearsanta agam air/uirthi,

nó

a cuireadh in aithne dom ag……………………………………….. a bhfuil aithne phearsanta agam air/uirthi,

nó 

a bhfuil a bhféiniúlacht faighte amach agam roimh ghlacadh an Dearbhaithe seo trí uimhir phas. ……………..[uimhir phas] a thaispeáint dom:

a eisíodh ar……………….[dáta eisithe] ag údaráis …………………[stát eisiúna], atá ina údarás atá aitheanta ag Rialtas na hÉireann

nó 

Uimhir cárta aitheantais náisiúnta. ………………[Uimhir cárta aitheantais] a eisíodh ar……………..[dáta eisithe] ag údaráis ………………..[stát eisiúna] atá ina ballstát den AE, Cónaidhm na hEilvéise nó ina Páirtí Conarthach i gComhaontú LEE;

nó

Pas Eachtrannach uimh. …………………..(doiciméad is ionann agus pas) [uimhir pas] a eisíodh ar……………..[dáta eisithe] ag údaráis …………….. [stát eisiúna] atá ina údarás atá aitheanta ag Rialtas na hÉireann

nó

Uimhir Doiciméad taistil do dhídeanaithe. ……………..[uimhir doiciméid] a eisíodh ar ………………..[dáta eisithe] ag an Aire Dlí agus Cirt, Comhionannais agus Cosanta

nó

doiciméad taistil (seachas an doiciméad taistil dídeanaí) …………………[uimhir doiciméid] a eisíodh ar ……………………..[dáta eisithe] ag an Aire Dlí agus Cirt, Comhionannais agus Cosanta.

in……………………………………………………………… [áit an tsínithe]

ar an……… lá de mhí …………………………[dáta]

…………………………………………………

[Síniú an fhinné] 

Tabhair faoi deara ní mór d’fhinné a bheith i gceann amháin de na catagóirí seo a leanas: Coimisinéir Mionnaí/ Nótaire Poiblí / Feidhmeannach Síochána / Aturnae Cleachtach.

PIONÓIS
Duine a dhéanann, dearbhú reachtúil bréagach nó míthreorach, go feasach, dlífear ar é nó í a chiontú, fíneáil nach mó €3,000 a chur air nó uirthi nó príosúnacht ar feadh téarma nach faide ná sé mhí, a ghearradh air nó uirthi nó iad araon a chur air nó uirthi.
* féach Aguisín 2 do shainmhínithe.

